
IQTISODIYOTNING 
ERKINLASHTIRILISHI 
SHAROITLARIDA 
KICHIK BIZNES SEKTORI 
RIVOJLANISHINING 
IMKONIYATLARI
Botirova R. A.
I.	f.	n.,	dots.,	NamMQI

Sirojiddinov I. Q.
I.f.n.,	dots.,	NamMQI

Annotatsiуa:	Maqolada	mamlakatimizda	iqtisodiyotning	erkinlashtirilishi	sharoitlarida	kichik	biznes	sektori	rivojlanishining	
imkoniyatlari	va	yo‘nalishlari	tadqiq	etilgan.	Biznesni	qulaylashtirish	choralari	natijalari	tahlil	eilgan.

Kalit	so‘zlar:	iqtisodiyotning	erkinlashtirilishi,	kichik	biznes	sektori,	biznes-muhit,	tadbirkorlik,	soliqdar,	tadbirkorlikni	himo-
yalash.
Abstraсt:	The	article	discusses	the	potential	and	approaches	for	the	expansion	of	the	small	business	sector	in	our	coun-
try’s	environment	of	economic	liberalization.	Analysis	is	conducted	on	the	outcomes	of	business	facilitation	initiatives.

Keу	words:	economic	liberalization,	small	business	sector,	business	environment,	entrepreneurship,	taxpayer,	protection	
of	entrepreneurship.
Аннотация:	В	статье	исследованы	возможности	и	направления	развития	сектора	малого	бизнеса	в	стране	в	усло-
виях	либерализации	экономики.	Проанализированы	резулътаты	мер	по	благоприятствованию	бизнесу.

Ключевые	слова:	либерализация	экономики,	сектор	малого	бизнеса,	бизнес-среда,	предпринимательство,	налоги,	
защита	предпринимательства.

O‘zbekiston	bugun	xalqaro	hamjamiyatning	va	global	moliyaviy-iqtisodiy	bozorning	ajralmas	tarkibiy	qismi	
ekanligi	 inkor	 etib	 bo‘lmaydigan	 haqiqatdir.	 Bu	mamlakatning	 tashqi	 dunyo	 bilan	 aloqalari	 tobora	 kengayib	
borayotganligida,	taraqqiy	topgan	yetakchi	davlatlar	ko‘magida	iqtisodiyot	tarmoqlarini	rivojlantirish,	moderni-
zatsiya	qilish,	texnik	va	texnologik	qayta	jihozlash	bo‘yicha	dasturlarning	amalga	oshirilayotganida,	O‘zbekis-
tonning	xalqaro	savdo	tizimiga	integratsiyalashuvida,	mahsulot	va	tovarlar	importi	va	eksportining	o‘sib	bori-
shida	va	boshqa	misollarda	yaqqol	 tasdiqlanmoqda.	Demak,	global	moliyaviy	 inqiroz	va,	birinchi	navbatda,	
uning	oqibatlari	iqtisodiyotimizning	rivojlanishi	va	samaradorlik	holatlariga	ta’sir	etayotgani	real	voqelikdir.

Shuning	uchun	“O‘zbekiston–2030”	strategiyasida	belgilangan	vazifalarning	hal	etib	borilishi	joriy	davrdagi	
iqtisodiy	rivojlanish	natijalarinigina	emas,	balki	 iqtisodiyotimizning	yaqin	yillardagi	muvaffaqiyatli	 taraqqiy	eta	
olishini	 ta’minlaydi.	2023-yilga	mo‘ljallangan	Dasturning	asosiy	yo‘nalishlari	 investitsion	 jarayonlarning	 izchil	
amalga	oshirilishini	taqozo	etadi	va	ayni	paytda	bu	jarayonlarni	faollashtirishga	ham	qaratilgandir.

Mamlakatimizda	shakllangan	investitsion	muhit	ko‘p	yillar	mobaynida	o‘tkazib	kelinayotgan	iqtisodiy	siyo-
satning	natijasidir.	Bunda	mustaqillikning	dastlabki	yillarida	va	undan	keyin	ham	tashqi	qarzlar	sohasida	qisqa	
muddatli	spekulyativ	kreditlardan	voz	kechib,	chet	el	investitsiyalarini	uzoq	muddatlarga,	imtiyozli	foiz	stavka-
lari	 bo‘yicha	 jalb	 etilganligi	muhim	ahamiyatga	 ega	 bo‘ldi.	 Shu	 tufayli	milliy	 iqtisodiyotning	 xalqaro	 kreditlar	
bozoridagi	kon’yunkturaga	qattiq	bog‘lanib	qolishining	oldi	olindi.	Globallashuv	sharoitlari	bu	yo‘lning	naqadar	
oqilona	yo‘l	ekanligini	yaqqol	namoyish	etmoqda.

Ma’lumki,	2017‒2023-yillarda	kichik	biznes	sektorini	 rivojlantiringa	qaratilgan	2	mingga	yaqin	qonunlar,	
Farmonlar	va	qarorlar,	me’yoriy	hujjatlar	qabul	qilindi.	Ularga	asosan	114	ta	 litsenziya	va	ruxsatnoma	bekor	
qilindi,	 33	 ta	 faoliyat	 turi	 xabardor	eti0	 tartibiga	o‘tkazildi.	Ruxsatnomalarni	 rasmiylashtirish	 tartiblari	 sodda-
lashtishrilib,	muddatlari	o‘rtacha	ikki	baravar	qisqartirildi.	Ortiqcha	tekshirishlar,	nakd	pul,	valyuta	va	xomashl	
bo‘yicha	 ko‘plab	 cheklovlarga	 barham	 berildi.	 Bunday	 qulaylik	 va	 imkoniyatlar	 natijasida	 yangi	 subyektlar	

Skeskin	ko‘payib,	avvaldan	ishlayotganlari	faoliyatini	kengaytirmoqda.	Xususan,	2017‒2023-yillarda	tadbirkorlar	

soni	qariyb	uch	baravar	oshdi.Tadbirkorlar	uchun	o‘z	biznesini	butun	mamlakat	doirsida	kengaytirish,	boshqa	
hududlarda	ham	ish	o‘rinlari	yaratish	oddiy	holga	aylanmoqla.	Faoliyatini	kichik	biznes	subyektlari	sifatida	bosh-
lagan	korxonalarning	o‘rta	va	yirik	biznesga	o‘sib	o‘tishi	jarayonlari	boshlandi	va	tezlashmoqda.	Hozirda	ichki	va	
tashqi	bozorda	o‘z	salmoqli	o‘rni	va	brendiga	ega	tadbirkorlar	sinfi	shakllana	boshladi.

Ta’kidlash	lozimki,	faqat	2021-yilda	va	2022-yilning	birinchi	yarmildatadbirkorlardan	kelib	tushgan	minglab	
murojaatlarda	ko‘tarilgan	muammolarni	hal	etish	va	takliflarni	amalga	oniringa	qaratilgan	katta	dastur,	70	dan	
ortiq	Farmon	va	qarorlar	qabul	qilindi.	Biznesni	yo‘lga	qo‘yish	va	rivojlantirin	uchun	130	trillion	so‘m	kredit,	3,5	
trillion	so‘mlik	subsidiya	va	kompensatsiya	ajratildi.	Qurilish	sanoatida	sement,	charm	sanoatida	bo‘yoqlar	va	
kimyoviy	moddalar,	mebel	sanoatida	MDF,	furnitura	va	aksessuarlar	kabi	jami	82	turdagi	xomashyo	va	yarim-
tayyor	mahsulotlar	 import	bo	 jidan	ozod	qilindi,	natijada	mahsulotlarning	tanarxini	kamaytirish	uchun	sharoit	
yaratildi.

Biznes	muhiti	yaxshilanishi	tadbirkorlarning	asosiy	kapitalga	qo‘yilmalarga	rag‘batlantiradi.	Faqat	2021-yil	
davomida	tadbirkorlar	tomonidan	biznes	uchun	55	mingdan	ortiq	binolar	qurildi.	Tushumlari	1	million	dollardan	
oshgan	tadbirkorlik	subyektlari	soni	5	mingtaga	ko‘payib,	26	mingtaga	yetdi.	Eksport	qiluvchi	korxonalar	soni	
7,5	mingta	bo‘lgan	umumiy	eksport	hajmi	30	foizga	ko‘paydi.

Makroiqtisodiy	barqarorlik	va	xaq	farovonligini	uzluksiz	yaxshilab	borish	nuqtayi	nazaridan	tadbirkorlikni	
yanada	rivojlakgirish,	biznes	sharoitlar	yaratib	berish	maqsadga	muvofiq.	Bu	borada	Prezident	tomonidan	2022-
yil	avgustda	beshta	asosiy	yo‘nalishlar	biri	bo‘yicha	amalga	oshirilishi	lozim	bo‘lgan	choralar	asoslab	berildi.

Birinchi	yo‘nalishda	korxonalarni	toifalarga	ajratish,	ularni	qo‘llab-quvvatlash	bo‘yicha	alohida	yondashu-
vlarni	belgilashsh.	Xususan,	yillik	aylanmasi	1	milliard	so‘mgacha	bo‘lgan	korxonalar	–	mikro	biznes,	10	milliard	
so‘mgacha	bo‘lgani	–	kichik	biznes	va	100	milliard	so‘mgacha	bo‘lgani	o‘rta	biznes	toifasiga	kiradi.	shundan	
kelib	chiqib,	2023-yil	1-yanvardan	boshlab	mikro	biznes	uchun	aylanmadan	olinadigan	soliqning	amaldagi	4	
foizdan	25	foizgacha	bo‘lgan	stavkalari	o‘rniga	yagona	4	foizli	soliq	stavkasi	joriy	etildi.	Yillik	aylanmasi	1	mil-
liard	so‘mdan	oshib,	umumiy	soliq	to‘lash	tartibiga	o‘tgan	korxonalar	bir	yil	davomida	foy	da	solig‘ini	2	barobar	
kam	to‘laydi.	Ushbu	imkoniyatlar	370	ming	tadbirkor	ga	yengillik	yaratdi.

Yuqori	salohiyatli	o‘rta	korxonalar	uchun	ham	qator	soliq	va	kompensatsiya	imtiyozlari	belgilandi.	Korona-
virus	pandemiyasi	keltirgan	iqtisodiy	qiyinchiliklarga	qaramay,	2023-yil	1-yanvardan	boshlab	qo‘shilgan	qiymat	
solig‘i	 stavkasi	 12	 foizga	 tushirildi.	Tadbirkorlar	 uchun	 yana	bir	 yengillik	 ‒	 2022-yil	 1-iyuldan	boshlab	bo‘sh	
bino	yoki	foydalanilmayotgan	yer	uchastkasiga	nisbatan	soliqlarning	onirilgan	stavkalarini	qo‘llash	bekor	qilindi.	
Shuningdek,	tadbirkorlarning	shu	tarzda	ilgari	onirib	hisoblangan	2	trillion	so‘mlik	qarzlaridan	ham	voz	kechildi.

Ikkinchi	yo‘nalin	‒	qulay	moliyalashtirish	tizimini	qulaylashtirilishi	bo‘lib,	bu	maqsadlarda	kichik	biznes	loyi-
halariga	20	trillion	so‘m	yo‘naltirilini	belgilandi.	Bundan	tashqari,	 tijorat	banklari	xalqaro	moliya	institutlaridan	
ham	mablag‘lar	jalb	etadi.	Tadbirkorlik	jamg‘armasi	tomonidan	kafillik	berish	imkoniyatlari	qo‘shimcha	2	baro-
barga	onirilishi	natijasida	kamida	15	ming	nafar	tadbirkorning	kredit	olindagi	garov	masalasi	hal	bo‘ladi.

Uchinchi	yo‘nalishda	tuman	va	shaharlar	sharoitidan	kelib	chiqib,	biznes	uchun	alohida	yondashuvlar	joriy	
etildi.	2023-yildan	shart-sharoiti	bo‘yicha	barcha	 tuman	va	shaharlar	5	 ta	 toifaga	ajratildi.	Ularda	soliq,	sub-
sidiya,	 kredit	 foizlari	 uchun	 kompensatsiya	 va	 kafillik	 berish,	 infratuzilmaga	 ulash	 bo‘yicha	 alohida	 tartiblar	
belgilandi.	Yerni	xususiylashtirish	uchun	belgilangan	summa,	ya’ni	yer	solig‘ining	20	karrasi	miqdoridagi	to‘lov	
Toshkent	shahri	va	viloyat	markazlarida	10	karraga,	boshqa	hududlarda	5	karraga	pasaytirildi.

To‘rtinchi	yo‘nalin	‒	tadbirkorlarning	mulk	huquqi	himoyasiga	taalluqli.	Yer	va	mulk	ajratish	haqidagi	qaror-
larni	bekor	qilish,	 tergov	 jarayonida	mol-mulkni	xatlab	qo‘yishni	 faqat	sud	hal	etiladi.	Shuningdek,	 tadbirkor-
larning	sudlarga	murojaat	qilish	imkoniyati	kengaytirildi.	Jumladan,	ma’muriy	sudlarga	ariza	berinda	davlat	boji	
stavkasi	2	barobar	kamaytirildi.	Tadbirkorlarning	soliq	idoralari	qarori	ustidan	sudga	shikoyat	kiritish	muddati	
hozirgi	1	oydan	3	yilgacha	uzaytirildi.

Beshinchi	 yo‘nalishda	 tadbirkorlar	 faoliyatini	 nazorat	 qilish	 va	 ularni	 javobgarlikka	 tortish	 masalalarini	
qamrab	olgan.	Avvalo,	tadbirkorlarga	nisbatan	yangi	javobgarlik	va	jazo	choralarini	joriy	etinga	3	yillik	moratoriy	
e’lon	qilindi.	2023-yildan	26	ta	idoraning	takrorlanuvchi	nazorat	funksiyalari	bekor	qilindi.

Alohida	qayd	etish	 lozimki	 2017-yildan	so‘ng,	 ya’ni	 2022-yilgai	 kelib	biznesga	soliqlar	16	 tadan	9	 taga	
qisqardi,	pensiya,	maktab	va	yo‘ljamg‘armalarga	biznes	uchun	og‘ir	yuk	bo‘lgan	3,2	foizli	yig‘imlar	bekor	qilindi.	
Ushbu	yig‘imlar	korxonalarning	foydasidan	qat’i	nazar,	oborotdan	olinar,	ularning	miqdori	korxonalarning	kamida	
25‒30	foiz	foydasiga	teng	edi.	Molk-mulk,	daromad	solig‘i	va	ijtimoiy	soliqlar	stavkalari	2	barobarga	kamaytirildi.

2023-yilga	qadar	korxonalarning	soliq	organlari	bilan	munosabatlarini	soliq	tekniruvlariga	oid	jarimalar	turi	
ko‘pligi	va	og‘irligi	murakkablashtirara	edi.	Oyiga	o‘rtacha	1	million	so‘m	soliq	to‘laydigan	kichik	tadbirkorlarga	
5	milliondan	10	million	so‘mgacha	moliyaviy	 jarima	qo‘llanishi	oddiy	hol	edi.	Ya’ni	 kichik	 tadbirkorlar	uchun	
ham,	yirik	korxonalar	uchun	ham	jazo	bir	xil.	Bunga	barham	berish	uchun	barcha	turdagi	tekshiruvlar	Biznes-	
ombudsman	tomonidan	muvofiqlantirilini,	 jarimalar	miqdori	 tadbirkor	 to‘layotgan	soliq	miqdoridan	oshmasligi	

kerakligi	belgilandi.	Bunday	muammo	ayniqsa	savdo	sohasiga	xos	eli.	Bu	borada	savdo	qoidalarini	buzganlik	
uchun	jinoiy	javobgarlik	bekor	qilindi.

Kichik	biznes	rivojlanishini	qo‘llab-quvvatlashda	Savdo-sanoat	palatasi	faoliyatini	takomillashtirish	zarurligi	
ham	yaqqol	namoyon	bo‘lmoqda.	Uning	vazifa	va	vakolatlari	 kengaytirilmoqda.	Xususan,	hukumatga	ko‘rib	
chiqilishi	majburiy	bo‘lgan	masala	kiritish,	tadbirkor	manfaatini	ko‘zlab	Oliy	sudga	ariza	taqdim	qilish	vakolatlari	
berildi.	Savdo-sanoat	palatasi	hukumat	bo‘ysunuvidan	to‘liq	chiqarildi	va	tadbirkorlar	manfaatining	chinakam	
himoyachisi	bo‘lishi	lozim.

Kichik	biznes	sektoriga	davlat	rahbari	darajasida	nihoyatda	 jiddiy	e’tibor	qaratilayotganini	o‘z	natijalarini	
bermoqda.	 Ko‘p	 ishbilarmonlar	 o‘z	 biznesini	 butun	mamlakat	 miqyosida	 kengaytirib,	 minglab	 ish	 o‘rinlarini	
yaratdi	va	nufuzli	yirik	kompaniyalarga	aylandi.	Ichki	va	tashqi	bozorda	o‘z	nufuzi	hamda	brendiga	ega	tadbir-
korlar	sinfi	shakllana	boshladi.

Kelajakda	 iqtisodiyotning	korxonalarda	modernizatsiya	 jarayonlarini	 boshqarishda,	 fikrimizcha,	quyi	dagi	
mexanizmlarni	joriy	qilish	lozim:

birinchidan,	 iqtisodiyotning	yetakchi	sanoat	korxonalarida	modernizatsiya	qilish	 jarayonlarini	boshqarish	
bo‘yicha	yagona	tizimi	ishlab	chiqish	yoki	yagona	bo‘g‘inni	tashkil	etish;

ikkinchidan,	 sanoat	 korxonalari	 umumiy	 menejmentida	 modernizatsiya	 qilish	 jarayonlarini	 boshqarish	
bo‘yicha	tartib	va	prinsiplarni	kiritish;

uchinchidan,	korxonalarni	modernizatsiya	qilish,	texnik	va	texnologik	yangilash	uchun	olib	kelingan	asbob	
va	uskunalarni	o‘z	vaqtida,	belgilangan	hajmda	o‘rnatish	va	ishga	tushirishni	qat’iy	boshqarish;

to‘rtinchidan,	 texnologik	ma’naviy	 va	 jismoniy	eskirgan	asbob-uskunalar	 salmog‘i	 yuqori	 bo‘lgan	 korxo-
nalarni	doimiy	audit	va	monitoring	qilish	bo‘yicha	muttasaddi	tashkilotlarning	boshqaruv	rolini	kuchaytirish;

beshinchidan,	 iqtisodiyotning	yetakchi	 tarmoqlari	 korxonalarida	modernizatsiya	 jarayonlarini	 boshqarish	
samaradorligini	baholash	tizimini	ishlab	chiqish	va	amaliyotga	joriy	qilish.

Adabiyotlar:
1. “O‘zbekiston–2030”	Strategiyasi	 to‘g‘risida.	O‘zbekiston	Respublikasi	Prezidentining	Farmoni.	–	Xalq	so‘zi,	2023-yil	

12-sentyabr.
2.	 Sirojiddinov,	I.	Q.	(2021).	Financial	support	for	economic	development	of	regions	in	the	context	of	the	coronavirus	pan-

demic.	ISJ	Theoretical	&	Applied	Science,	02	(94),	187-190.
3. Sirojiddinov	I.,	Botirova	R.	Liberazition	is	acrucial	condition	for	creating	modern	agriculture	in	Uzbekistan.	‒	Interna-

tional	Journal	of	Research	And	development,	march	2020.	
4.	 Features	of	investment	processes	in	the	economy	in	the	conditions	of	the	coronavirus	pandemic.	-	EPRA	International	

Journal	of	Multidisciplinary(IJMR)	-	Peer	Reviewed	Journal	Volume:	6	|	Issue:	7	|	July	2020	||	Journal	DOI:	10.36713/
epra2013	||	SJIF	Impact	Factor:	7.032	||ISI	Value:	1.188	

5. Сирожиддинов	И.,	Ходжибоева	И.	Инновационные	процессы	в	экономике	регионов	в	условиях	коронавирусной	
пандемии	Молодой	ученый”.	–	2020.	‒	№20.	

6.	 Sirojiddinov	I.,	Botirova	R.,	Xakimov	A.	Innovation	as	an	important	factor	in	the	development	of	the	agricultural	sector	
of	the	region’s	economy	Innovation	as	an	important	factor	in	the	development	of	the	agricultural	sector	of	the	region’s	
economy-	Journal	of	Critical	Reviews	ISSN-	2394-5125	Vol	7,	Issue	5,	2020.

7.	 Sirojiddinov	I.,	Botirova	R.	Liberazition	is	acrucial	condition	for	creating	modern	agriculture	in	Uzbekistan.	‒	Interna-
tional	Journal	of	Research	And	development,	march	2020.	

8.	 Baxriddinov	N.Z.	Issues	of	financing	the	innovative	activity	of	the	enterprise	//	“Бозор,	пул	ва	кредит”	scientific-prac-
tical	journal.	№3.	2018.	Pp.	56‒59	

9.	 Sirojiddinov	I.	Q.,	Sirojiddinov	K.	I.	opportunities	for	the	development	and	increase	of	fruit,	vegetable	production	and	
the	export	potential	of	the	industry	//Theoretical	&	Applied	Science.	–	2021.	–	№.	4.	–	С.	87-90.

10.	 Sirojiddinov	Ikromiiddin	Qutbiddinovich.	Features	of	accounting	and	financial	control	in	small	business.-	International	
journal	of	research	in	commerce,	it,	engineering	and	social	sciences	ISSN:	2349-7793	Impact	Factor:	6.876.,	Volume:	
16	Issue:	04	in	April	2022.



979https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  № 4-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 4

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

Litsenziya raqami: №046523. PNFL:  30407832680027


